
ЗАПИСНИК

од 6. седница на Комитетот на советите на ЗЕЛС

х. Сириус – Струмица, 18 февруари 2016 г.
Присутни членови на Комитетот на советите на ЗЕЛС: Трајче Донев-општина Кисела Вода, Хисен Џемаили-општина Тетово, Ранко Давитков-општина Пробиштип, Максим Димитриевски–општина Куманово,  Башким Машкули-општина Дебар, Никола Димески-општина Прилеп и Николче Миовски-општина Радовиш.
ДИСКУСИЈА:

Претседателот на Комитетот на советите на ЗЕЛС, Трајче Донев констатираше дека е обезбеден кворум за полноправно одлучување. Со присуство на седумте членови на Комитетот на советите на ЗЕЛС, претседателот на ова тело предложи да се одржи седницата и да се разгледаат точките на предложениот дневен ред:
ДНЕВЕН РЕД 

1. Назначување на заменик-претседател на Комитетот на советите
2. Намалување на бројот на составот на Комитетот на советите 
3. Назначување на 9 члена во Генералното собрание на ЗЕЛС 
4. Назначување на 3 члена во Управниот одбор на ЗЕЛС
5. Назначување на 1 член во Надзорниот одбор на ЗЕЛС
6. Разно 

Присутните се согласија со предлогот на претседателот.
ПРВА ТОЧКА: Назначување на заменик-претседател на Комитетот на советите
На предлог на претседателот на Комитетот на советите на ЗЕЛС, Трајче Донев како заменик-претседател на ова тело беше предложен Максим Димитриевски, претседател на советот на општина Куманово. 
Присутните членови на оваа седница на Комитетот на советите на ЗЕЛС едногласно ја усвоија одлуката по првата точка на дневниот ред. 

ВТОРА ТОЧКА: Намалување на бројот на составот на Комитетот на советите 
Претседателот ги извести присутните членови дека согласно измената во Статутот на ЗЕЛС, бројот на членови на Комитетот на советите на ЗЕЛС се намалува од 12 на 9 члена. Меѓу другото, тој додаде дека 8 члена се избираат од редот на претседатели на осумте региони во Република Македонија утврдени со закон и претседателот на Совет на град Скопје по функција.
Присутните членови на оваа седница на Комитетот на советите на ЗЕЛС едногласно ја усвоија одлуката по втората точка на дневниот ред. 
ТРЕТА ТОЧКА: Назначување на 9 члена во Генералното собрание на ЗЕЛС
Претседателот на ова тело ја презентираше третата точка на дневниот ред односно единствено нагласи дека во највисокиот орган на Заедницата, Генералното собрание ќе бидат назначени 9 члена од Комитетот на советите. Меѓутоа, како што потенцира, изборот на овој состав ќе биде направен на следната седница на ова тело. 
Присутните членови на оваа седница на Комитетот на советите на ЗЕЛС едногласно ја усвоија одлуката по третата точка на дневниот ред. 

ЧЕТВРТА ТОЧКА: Назначување на 3 члена во Управниот одбор на ЗЕЛС
Претседателот истакна дека во Управниот одбор на ЗЕЛС ќе бидат назначени 3 члена од Комитетот на советите. Тој додаде дека овој состав ќе ги брои претседателот на ова тело и двајца негови заменици. Меѓутоа, не беше истакнато кои членови ќе бидат номинирани. 
Присутните членови на оваа седница на Комитетот на советите на ЗЕЛС едногласно ја усвоија одлуката по четвртата точка на дневниот ред. 

ПЕТТА ТОЧКА: Назначување на 1 член во Надзорниот одбор на ЗЕЛС
Претседателот го предложи Ранко Давитков, претседател на советот на општина Пробиштип за член во Надзорниот одбор на Заедницата на единиците на локалната самоуправа. 
Присутните членови на оваа седница на Комитетот на советите на ЗЕЛС едногласно ја усвоија одлуката по петтата точка на дневниот ред. 

ШЕСТА ТОЧКА: Разно
По оваа точка, присутните членови едногласно предложија почесто одржување на состаноци во планските региони. 

Струмица, 18 февруари 2016 г.                                                                  

                                                                                                                         Составил:
                                                                                               Стручната служба на ЗЕЛС

